Juan José Lizarbe Baztán jaunak galdera egin du jakiteko zein den “Elikagai-segurtasun eta -teknologiaren Zentro Nazionalarentzako dirulaguntza, inbertsioetarako” izeneko kontusailak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du Nafarroako Aurrekontu Orokorretako "Elikagai-segurtasun eta -teknologiaren Zentro Nazionalarentzako diru-laguntza, inbertsioetarako" izeneko kontusailaren 2011ko ekainaren 30eko betetze mailari buruz (PES-00132). Hona Nafarroako Gobernuko Landa Garapen, Industria, Enplegu eta Ingurumeneko kontseilariaren erantzuna.

Landa Garapenerako zuzendari nagusiaren ekainaren 3ko 731/2011Ebazpenaren bidez onetsi zen Nafarroako Gobernuko Landa Garapenerako eta Ingurumeneko Departamentuaren eta Elikagai-segurtasun eta -teknologiaren Zentro Nazionalaren (CNTA-Laboratorio del Ebro) arteko hitzarmena, 2011n jarduerak egiteko diru-laguntza arautzen duena, eta Elikagai-segurtasun eta -teknologiaren Zentro Nazionalari (CNTA-Laboratorio del Ebro) 285.460,00 euroko diru-laguntza eman zitzaion, 2011ko aurrekontu orokorretako "Elikagai-segurtasun eta -teknologiaren Zentro Nazionalarentzako diru-laguntza, ikerketa eta garapen jarduerak eta beste batzuk egiteko" izeneko 721000-72210-4700-413100 kontusailaren kargura.

Aipatu ebazpenaren arabera, diru-laguntza bi ordainketatan gauzatuko da, prozedura honi jarraikiz:

-Irailetik aurrera, lehen ordainketa eginen da, gastuak eta ordainketak justifikatzen dituzten agiriak aurkeztu ondoren, hautagarria den zenbatekoagatik.

Bigarren ordainketa azarotik aurrera eginen da eta kontusaileko 285.460,00 euroen eta eginiko lehen ordainketaren arteko aldea izanen da ordainduko den kopurua. Hori guztia eginen da garatutako jardueren ondoriozko dokumentazioa, gastuak eta ordainketak justifikatzen dituena, aurkeztu ondoren, bai eta eska daitekeen dokumentazio guztia ere.

Arestian emandako informaziotik ondoriozta daitekeenez, 2011ko ekainaren 30ean kontusail osoa konprometituta eta ordaintzeke dago, beharrezkoak diren egiaztagiriak aurkeztu ondoren ordainduko baita.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2011ko urriaren 3an

Landa Garapen, Industria, Enplegu eta Ingurumeneko kontseilaria: Lourdes Goicoechea Zubelzu

